
Agjencia Kombëtare
e Provimeve publikon
çelësin me përgjigjet
e sakta të testimit të
gjuhës së huaj, të
parin për maturantët
e sivjetshëm.

Skema e vlerësimit për dy testet e anglishtes

Provimi i gjuhës së huaj,
ja përgjigjet e sakta

Agjencia Kombëtare e Provimeve publikon skemën e vlerësimit

SKEMA
46 mijë e 70 maturantë patën dje mundësinë të testoheshin
në një nga katër gjuhët e huaja e për secilën nga ato AKP
kishte hartuar 2 variante testesh, e, bashkë me to, ka pub-
likuar edhe çelësin dhe skemën e përgjigjeve të sakta. Tani
është koha që secili maturant me laps në dorë të përllogarisë
vetë numrin e pikëve që mund të ketë marrë në testim, në
pritje të rezultatit final që publikohet brenda datës 6 qershor.

 Përpara një muaji, mat-
urantët patën mundësi të
zgjidhnin në formularin A1/
A1Z një nga katër gjuhët për të
cilën do të testohen: anglisht,
italisht, gjermanisht dhe
frëngjisht. Ashtu si vjet, pjesa
më madhe preferuan të testo-
heshin në lidhje me njohuritë e

marra në gjuhën angleze, e nd-
jekur më pas nga italishtja, e më
pak favoritë gjermanishtja dhe
gjuha frënge. Gazeta boton
skemën e vlerësimit për gjuhët
më të përzgjedhura nga mat-
urantët: anglisht dhe italisht.
Ndonëse shkalla e vështirësisë
ishte më e lartë se ajo e një viti

më parë, nxënësit arritën ta për-
fundonin testimin përpara ko-
hës së përcaktuar nga Ministria
e Arsimit, 2 orë e 30 minuta.
Gjithsesi, duhet theksuar se, me
gjithë masat e rrepta nga ana e
administruesve dhe zhurmues-
it, edhe këtë vit nuk u arrit të
shmangej publikimi i tezës së

provimit teksa nxënësit testo-
heshin brenda ambienteve të
shkollës. Ministria e Arsimit ka
vendosur që edhe këtë vit rezu-
ltati i gjuhës së huaj të mos jetë
pjesë e përllogaritjes së pikëve
finale të maturantëve që duan
të ndjekin shkollën e lartë.
Ndërkaq, moskalimi me sukses
i këtij provimi i penalizon ata
nga gara për në universitet.
Përgjigjet e sakta për secilin mat-
urant pritet të publikohen në
javën e parë të qershorit, ndërsa
risi e këtij viti janë korrigjuesit e
provimeve, të cilët do të zhven-
dosen nga qendrat e provimeve
të Maturës Shtetërore në drej-
toritë arsimore në rrethe. MATURANTE PAS PROVIMIT

Data 29 maj do të
jetë dita kur do të
zhvillohet provimi i
dytë i Maturës Sh-
tetërore, ai i Gjuhës
Shqipe.

TESTIMET
Provimet me detyrim, Gjuha Shqipe dhe Matematika, përmbajnë
25 pyetje, nga të cilat 13 me përgjigje alternative dhe 12 me
zhvillim, që do të vlerësohen në total me 50 pikë. Ndërsa provimet
me zgjedhje do të përmbajnë 20 pyetje, nga të cilat 10 do të jenë
me përgjigje alternative që vlerësohen më 1 pikë secila dhe 10 të
tjera me zhvillim, që do të vlerësohen me 30 pikë. Pikët totale në
test do të jenë 40. Provimet me detyrim kanë një kohëzgjatje prej
2 orësh e 30 minuta, ndërsa ato me zgjedhje 3 orë.

Skema e vlerësimit për dy testet e italishtes

Në provimet me zgjedhje, 14 mijë kandidatë nga vitet e shkuara

Testimi i Gjuhës Shqipe,
“ngujohen” hartuesit e tezave

Sipas rregullave, nga dje,
specialistë të përzgjedhur janë
“ngujuar” brenda Agjencisë
Kombëtare të Provimeve për
hartimin e tezave të provimit të
Gjuhës Shqipe, nga fondi i py-
etjeve, i publikuar më herët në
faqen zyrtare të AKP-së.
Provimet e tjera ndahen nga një
hapësirë kohore prej dhjetë
ditësh, në mënyrë që mat-

urantët të mund të përgatiten
për të reflektuar saktë dijet e
marra në vite. Më 9 qershor,
maturantët do t’i nënshtrohen
provimit të tretë me detyrim,
Matematikës. Ndërsa dhjetë
ditë më pas, 46 mijë mat-
urantëve të sivjetshëm do t’u
bashkohen edhe 14 mijë mat-
urantë nga vitet e kaluara apo
ata që kanë kryer studimet jas-
htë vendit për të dhënë dy
provimet me zgjedhje, që i kanë
përcaktuar tashmë në formu-
larin A1/A1Z. Ndryshe do të
procedohet me maturantët e ar-
simit profesional, të cilët do t’i
nënshtrohen një provimi me
zgjedhje dhe një tjetri me
“zgjedhje të detyruar”, që do të

jetë “Teoria Profesionale”. Për
llogaritjen e pikëve, garuesit
duhet të veprojnë në bazë të for-
mulës së mëposhtme: s={[26 )c
M +20x (D1+D2)l x K +17
x(Z1xF1+22 x F2)]x5, ku M, D1,
D2, Z1 dhe Z2, përkatësisht
pikët mesatare të arsimit të

mesëm të lartë, vlerësimet në
lëndët e detyruara Letërsi dhe
Gjuhë Shqipe, Matematikë dhe
në ato me zgjedhje. K, F1 dhe
F2 janë përkatësisht koeficienti
i shkollës dhe koeficientet e
lëndëve me zgjedhje të përcak-
tuara nga universitetet publike.


